საქართველოს ოკუპირებული ტერიტორიებიდან დევნილთა, 

შრომის, ჯანმრთელობისა და სოციალური დაცვის მინისტრს
 ბატონ ზურაბ აზარაშვილს
ბატონო ზურაბ,
მოგახსენებთ, რომ 2023–2024 წლის გრიპის სეზონისთვის  სსიპ - ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის (შემდგომში -ცენტრი) მიერ შეძენილ იქნა  Abbott Biologicals B.V.-ის  წარმოების 200 000 დოზა სეზონური გრიპის საწინააღმდეგო ვაქცინა INFLUVAC.  
ჯანმრთელობის მსოფლიო ორგანიზაციის (ჯანმო) რეკომენდაციით სეზონური გრიპის საწინააღმდეგო ვაქცინაციას ექვემდებარებიან მძიმე გართულებების განვითარების რისკის ქვეშ მყოფი პირები, სავალდებულო იმუნიზაციას დაქვემდებარებული პროფესიული რისკჯგუფები და სხვა პრიორიტეტული ჯგუფები.   
ჯანმოს რეკომენდაციის საფუძველზე, მიზანშეწონილად მიგვაჩნია, რომ საქართველოში 2023-2024 წლის გრიპის სეზონისთვის  ვაქცინაციას დაექვემდებაროს შემდეგი  რისკჯგუფები:
ა) სპეციფიკური ქრონიკული დარღვევების მქონეთაგან:
ა.ა)    დიაბეტის მქონე პირები;
ა.ბ)    დიალიზზე მყოფი პირები;

ა.გ )C ჰეპატიტის მქონე პირები (მხოლოდ მკურნალობაზე მყოფნი)

ა.დ) აივ ინფექცია/შიდსის მქონე პირები;

ა.ე) ორგანოგადანერგილი და მუკოვისციდოზის დაავადების მქონე პირები
ბ) სხვა პრიორიტეტული ჯგუფები:
ბ.ა)    ბავშვთა (მ.შ. მცირე საოჯახო ტიპის) და მოხუცთა თავშესაფრების ბენეფიციარები და მათი მომვლელი პერსონალი;

ბ.ბ) ორსულები;

ბ.გ) 60 წლის და უფროსი  ასაკის ხანდაზმული პირები;

ბ.დ) ზოგადსაგანმანათლებლო დაწესებულების (სკოლები) პედაგოგები;

ბ.ე) საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და მის კონტროლს დაქვემდებარებული  საჯარო სამამრთლის იურიდიული პირები; 

ბ.ვ) მუნიციპალური საზოგადოებრივი ჯანმრთელობის დაცვის ცენტრების თანამშრომლები;

გ) ‘’სავალდებულო პროფილაქტიკურ იმუნიზაციას დაქვემდებარებულ საქმიანობათა ნუსხის  დამტკიცების თაობაზე’’ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2019 წლის  22 იანვრის N 01/ - 6/ნ ბრძანებით განსაზღვრული  სავალდებულო იმუნიზაციას დაქვემდებარებული პროფესიული ჯგუფები:
გ.ა.) ჯანმრთელობის დაცვის პერსონალი: 
გ.ა.ა.) ექიმები;

გ.ა.ბ.) ექიმი-რეზიდენტები;

გ.ა.გ.) ექთნები (მ.შ. უმცროსი ექთნები, ექთნის თანაშემწეები);

გ.ა.დ.) საექიმო და საექთნო საქმის პროფესიული პრაქტიკის სტუდენტები;

გ.ა.ე.) ბებიაქალები;

გ.ა.ვ.) სტომატოლოგები;
გ.ა.ზ) სტომატოლოგის ასისტენტები, სტომატოლოგიის ექთნები;გ.ა.თ) სამედიცინო დაწესებულებებში დასაქმებული სხვა პერსონალი, რომელთაც უშუალო შეხება აქვთ პაციენტებთან;გ.ა.ი) სამედიცინო დიაგნოსტიკური ლაბორატორიის და პათოლოგანატომიური სერვისის მიმწოდებელი დაწესებულებების თანამშრომლები, რომლებსაც უშუალო შეხება აქვთ ბიოლოგიურ მასალასა და პაციენტებთან;
გ.ბ.) ვეტერინარიასა და გარემოს დაცვის სფეროში მომუშავე პერსონალი:
გ.ბ.ა.) ფრინველებთან მომუშავე პერსონალი;

გ.ბ.ბ.) მეცხოველეობაში დასაქმებულები/ფერმების თანამშრომლები; 

გ.ბ.გ)მონადირეები;

გ.ბ.დ.) ვეტერინარები;

გ.ბ. ე) ვეტერინარული ლაბორატორიის თანამშრომლები;

გ.გ.) სხვა პროფესიული საქმიანობის ჯგუფი:
გ.გ.ა.) ადრეული სკოლამდელი აღზრდისა და განათლების დაწესებულებების მომსახურე კონტინგენტი;

გ.დ) თავდაცვის, უსაფრთხოებისა და საგანგებო სიტუაციებზე რეაგირების სამსახურის თანამშრომლები:
გ.დ.ა.) საერთაშორისო სამშვიდობო მისიაში წამსვლელი სამხედრო მოსამსახურეები;

გ.დ.ბ.) სამხედრო სავალდებულო სამსახურის სამხედრო მოსამსახურეები;

გ.დ.გ.) საწყისი საბრძოლო მომზადების (BCT) კურსზე ჩარიცხული სამხედრო მოსამსახურეები;

გ.დ.დ.) სამხედრო სამედიცინო გვარეობის საშტატო თანამდებობაზე მომაშავე სამედიცინო პერსონალი, რომელთაც უშუალო შეხება აქვთ პაციენტებთან.

გ.ე.) პენიტენციურ დაწესებულებაში მომუშავე პერსონალი;
გ.ე.ა.) პატიმრობის დაწესებულება,
გ.ე.ბ.) თავისუფლების აღკვეთის დაწესებულება,
გ.ე.გ.) ბრალდებულთა/მსჯავრდებულთა სამკურნალო დაწესებულება. 
გ.ვ. შინაგან საქმეთა სამინისტროს თანამშრომლები;
ვაქცინების პირველი 100 000 დოზის შემოტანა დაგეგმილია 15 ოქტომბრისთვის, ლოჯისტიკური პროცესების უმოკლეს დროში წარმართვის გათვალისწინებით ვაქცინაციის პროცესის დაწყება შესაძლებელია 20 ოქტომბერს .
ვაქცინაციის პროცესის მიმდინარეობისა და  ვაქცინების ხარჯვის  გათვალისწინებით, შესაძლებელი იქნება სხვა პრიორიტეტული ჯგუფების დამატებაც, რომელსაც დამატებით შევათანხმებთ.
თქვენი თანხმობის შემთხვევაში, გამოიცემა ცენტრის გენერალური დირექტორის ბრძანება გრიპის სეზონურ ვაქცინაციას დაქვემდებარებული რისკის ჯგუფებისა და სპეციფიკური პრიორიტეტული ჯგუფების ნუსხისა და ვაქცინაციის ჩატარების წესის შესახებ.
ვაქცინაციის პროცესის დაწყებამდე, მიზანშეწონილად მიგვაჩნია, საზოგადოებას მიეწოდოს ინფორმაცია ვაქცინაციის დაწყების დროს, ადგილისა და პროცედურების შესახებ, ამისათვის გამოყენებული იქნება ცენტრის ვებ.გვერდი და ფეისბუკგვერდი. ამ საკითხებზეც, წინასწარი შეთანხმება მოხდება სამინისტროს შესაბამის სამსახურებთან. 
გთხოვთ, აღნიშნულ საკითხებზე თქვენს გადაწყვეტილებას.
პატივისცემით,
 

